
Nd. 40. Frumvarp til laga [38. mál]
um heimild fyrir rikisstjórnina til að selja eyðijörðina Vola í Hraungerðishreppi.

Flm.: Ágúst Þorvaldsson, Ragnar Jónsson.

1. gr.
Ríkisstjórninni er heimilt að selja Gísla Högnasyni bónda, Læk, eyðijörðina

Vola í Hraungerðishreppi fyrir það verð, er um semst eða verður ákveðið sam-
kvæmt mati dómkvaddra manna.

2. gr.
Lög þessi öðlast þegar gildi.

Greinargerð.
Umsögn hreppsnefndarinnar í Hraungerðishreppi er prentuð hér með sem fylgi-

skjal.

Fylgiskjal.

Gísli Högnason bóndi, Læk, hefur ritað hreppsnefndinni í Hraungerðishreppi
og óskað eftir meðmælum hennar með því, að hann fái keypta eyðijörðina Vola, sem
er eign Kirkjujarðasjóðs og ein af mörgum fornum hjáleigum prestssetursjarðar-
innar Hraungerðis.

Tæp 50 ár eru liðin frá því, að síðast var búið í Vola. Hús eru þar engin og
jörðin mannvirkjalaus að öllu leyti. Land er þar að heita má eingöngu mýrlendi, en
mögulegt er að þurrka mýrina með afrennslisskurðum í Hróarsholtslæk. Gísli Högna-
son hefur haft eyðijörð þessa til ábúðar í 14 ár og notað sem beitiland, enda hægt
um vik, þar sem lönd jarðanna liggja saman. Nú óskar Gísli eftir því að kaupa
Volaland í þeim tilgangi að sameina það eignar- og ábýlisjörð sinni, sem er fremur
landlítil og erfitt að þurrka það til túnræktar. Á Læk eru stórar og góðar byggingar,
og þarf ekki að auka þær að sinni, þó að jarðir þessar verði gerðar að einu lögbýli.

Búrekstraraðstaða á Læk verður traustari við það, að jarðirnar sameinist, og
getur slík eining styrkt sveitarfélagið. Hins vegar er Vola svo lítil jörð, að á henni
einni verður ekki rekinn lífvænlegur búskapur.

Samkvæmt framansögðu mælir hreppsnefndin með því, að Gísli Högnason fái
Volaland keypt og að hann sameini það eignarjörð sinni, Læk.

Hraungerðishreppi, 21. [úní 1966.

Ágúst Þorvaldsson. Ólafur Ögmundsson. Stefán Guðmundsson.
Runólfur Guðmundsson. Jón Árnason.


